
Mouritsen 
og Jónas 

Tór Næs eru 
langtíðarskaddir, 

meðan Bjarni Petersen og Hannes 
Agnarsson eru báðir uttanfyri í upp 
til tvær vikur við fibur.

Stefan: Vit trúgva upp á tað
Stefan Radosavljevic er ikki í íva, 
tá hann verður spurdur um teir 
trúgva upp á møguleikan, hóast 
B36 vann fyrra dystin 4-2. 

-Vit trúgva upp á tað. Seinast 
skora vit tvey mál í Gundadali, so 
tað kunnu vit eisini í Trongisvági, 
har tað er torført at spæla. Vit 
halda eisini, at vit kunnu fyribyrgja 
onkur av málunum, sum B36 fær í 
fyrra dystinum, sigur 17 ára gamli 
Stefan Radosavljevic.

Miðvallarin 
hevur havt trupu
lelikar við hælsinini, men er klárur 
til dystin mikudagin. Enn er enda
ligi taktikkurin ikki lagdur, men 
Suðringar ætla ikki at lata mál inn.

-Tað er týdningarmikið, at vit 
ikki lata mál inn í fyrra hálvleiki, 
men samstundis royna at fáa eitt. 
Um vit fáa mál, so kanska tað 
ávirkar teir. So kunnu vit leypa 
á við øllum seinasta partin av 
dystinum, men tað krevur at B36 

ikki fær 
mál, sigur 

Stefan Rado
savljevic.

Ungi miðvallarin 
vónar, at tað koma nógv fólk 

at stuðla, hóast dysturin er mitt í 
arbeiðistíð.

-Tað er í arbeiðstíð, men vóni at 
nógv folk møta. Vónandi eitt sindur 
sum í Gundadali, tá fleiri flokkar í 
fólkaskúlanum og ung fólk møttu 
í grønum troyggjum, sigur Stefan 
Radosavljevic at enda.

Rás2 sigur frá báðum hálv
finalunum.

trondur@sosialurin.fo

LIÐ TÍÐINDI

HBAB B36 TB/FCS/ROYN

Ikki við: Róaldur Jakobsen (fótlið, 
langtíðarskaddur), Jónas Tór 
Næs (ryggur, langtíðarskaddur), 
Christian R. Mouritsen (fótlið, 2 
vikur), Hannes Agnarsson (fibur, 
1-2 vikur), Bjarni Petersen (fibur 
1-2 vikur)

Ikki við: Sebastian Pingel (knæið, 
langtíðarskaddur), Aleksander 
Stankov (búkvøddi, 1-2 vikur), 
Jógvan Skeel Nolsøe (lærið, 1-2 
vikur)

Ikki við: Milos Budakovic 
(fótskaði), Rani Johansen 
(fótskaði, nakrar vikur), Teitur 
Mortensen (lærkrikin)

Ikki við: Hørður Tórsson (økslin, 
2 vikur), Absalon Eliasen (knæið, 
óvist), Áki Dahl (skaddur/givin), 
Jobin Drangastein (givin), Bjarni 
Skála (leikbann)
Ivasamur: Tóki á Lofti (lærkrikin)

LØGMANSSTEYPIÐ – 
HÁLVFINALUR:
Mikudagin 13. juni
Suðringar (2) – (4) B36 
(15:00) Beinleiðis á Rás2
AB (0) – (2) HB 
(18.00) Beinleiðis á Rás2

